
Góða kvöldið.


Góða kvöldið. 

Mikið er það nú skrítið og merkilegt að vera hér framkomin á stjörnusambandsstöð og tala í 
geimdjúpið og fagna ég mjög að tala til ykkar og hafa það verið stöðug undrunarefnin síðan ég 
kom hér fram.


Og orkan hér góð og mikil og finnst mér viðbrigðin stórkostlega mikil og er það kannski svo þegar 
maður hefur átt langa æfi en það þarf kjark til að tala til ykkar og  mun ég hafa gott af því og hef 
ég talað við marga sem hafa notið slíkra sambanda og hafa yfirleitt alltaf sagt að þau hafi haft gott 
af því og það hafi verið mikil upplifun.


Og eru margir af þeim sem tala til ykkar sem lýsa skynjunum frá gamla hnettinum, en ég hef ekki 
talað til ykkar áður, heldur hef ég talað til frumlífs mannkynja á öðrum hnöttum sem lengi hafa 
tekið við slíkum samböndum og eiga sér margvíslega og ólíka sögu en eiga það sameiginlegt að 
hafa komist á skilnings leiðina og vísinda leiðina í þessum efnum og er það mjög fróðlegt að heyra 
hvernig þeim hefur vegnað.


Ég hafði áhuga á þessum málefnum í mörg ár áður en ég dó af gömlu jörðinni og hafði ég þó mest 
megnist við að styðjast sálrænar og andlegar bækur um spíritisma og trúarbrögðin og las ég þær 
af áhuga og taldi mig því vita eitthvað hvað mundi gerast, en kom það mér þó á óvart og undrunin 
mikil og hamingjan mikil yfir þessum umskiptum til betri vegar.


Er það svo langt síðan ég hef notið fullra krafta að þetta er sannarlega stórkostleg lífsreynsla fyrir 
mig og fannst mér um skeið þegar ég var ný flutt yfir að það væri svipað því og var áður fyrr en 
svo heldur liðanin áfram að batna og manni líður betur en manni leið nokkru sinni á jörðinni og er 
það ekki síst að svífa og finna samúð með öðrum hætti og finna hvernig kærleikurinn og líforkan 
getur lyft manni í hæstu hæðir miðað við það sem var á jörðinni þegar fók var að deila.


Nú er það að vísu svo að fólk er hér ekki sammála og við deilum enn þá, en verri fannst mér 
þögnin á jörðinni og geta ekki rætt út um málin, það er ekki eins hér.


Ég vona að ég geti sagt nafn mitt og reyni að stefna að því, ber miklar taugar til gamla landsins og 
gömlu sveitina mína og ættingjanna.


Eitt sinn lærði ég að Ísland ætti að verða ljós framtíðarinnar og leiðarstjarna fyrir mannkynið og 
trúði ég því um tíma, áður en áhuginn beindist að öðru og annríkið truflaði og vona ég að það eigi 
eftir að gerast.


Þótti mér ætíð vænt um það hvað þjóðin tók mér vel og mundi eftir mér og hefði ég svo gjarnan 
viljað gleðja landsmenn áfram með söng en fannst mér þó mikilvægara að sinna öðrum skyldum 
og þótt ég hafi oft fengið hrós, hefði það ekki gengið að ná sama árangri hin seinni ár, en nú hins 
vegar er það allt komið aftur og meira til og hef ég aftur þorað að nota hæfileika mína og gleður 
það mig mikið að þeir skuli vera komnir aftur og fer ég þó aðeins hægt í sakirnar í þeim efnum þar 
sem ég er tiltölulega nýkomin yfir og æfinlega eitthvað nýtt að læra og lifa.


Vildi ég gjarnan að þið finnduð hamingju mína og orkuna á þessum hnetti og tók það mig langan 
tíma að átta mig á að ég væri framkomin á hnetti, en þótt ég hafi ekki átt þessar bækur, þá fylgdist 
ég með tímaritum og hafði lesið mér til skilnings og er ég þakklát þeim sem skrifuðu um þetta, 
þannig að ég vissi ákveðin grunn atriði og hér eru ýmsir fræðimenn og rithöfundar sem hafa 
skrifað um þessi mál ykkar og er ég einnig búin að kynna mér það síðan ég kom á þennan hnött.


Já ég, það eru alls ekki rofin tengslin milli hnattanna eða landanna en eru væntanlega fjölmargir 
ættingjar á gamla Íslandi sem muna eftir mér.




Jæja finn ég nú orkuna minnka, ég ætla nú að reyna að segja til mín og vona að mér takist það, ég 
dvaldi fjarri ættarslóðum um seinni ár, en ég hef hér endurheimt mína fyrri hæfileika og skemmti 
fólki þegar það á við.


Erla Þorsteinsdóttir söngkona.


Já, já, gaman að heyra í þér. 

Já, takk fyrir.


Þakka ég fyrir gott hljóð og vonandi að ættingjum heyri að mér líður vel. Verið þið sæl.


Vertu blessuð. 


